
„Harep sinshe djangan djadi ketjil hati,” kata ia, baroesan moerid lantaran kagerahan dan badjoe lepek, lantas bangoen menoekar pakean dan teroes djalan-djalan di lataran sampe bebrapa lamanja; tatkala moerid balik masoek lagi ka dalem kamar, dengen tida sengadja moerid liat dalem sinshe poenja selimoet boekannja sinshe jang lagi tidoer, hanja satoe bantal. Oleh kerna tida biasanja sinshe soeka kaloear di waktoe malem, maka moerid pikirken itoe hal sampe kapala poesing dan tida bisa tidoer. Tjoema ini hal akoe tetepken dengen soempah, boekannja dengen sengadja akoe mentjari taoe, hanja dengen kabetoelan sadja.

Tan Ko Wie berpikir bebrapa sa'at lamanja, kamoedian ia bersenjoem.

Kaoe ada satoe anak baek dan djoedjoer, tida sia-sia akoe mendidik pada kaoe sabegitoe lamanja,” kata ia;” oleh kerna akoe taoe bahoewa kaoe poenja hati ada djoedjoer dan adil, tida halangannja akoe bitjara teroes terang sama kaoe. Kaloe kaoe maoe taoe, akoe inilah kaoe poenja „pendekar” jang telah menerbitken kagemperan didalem ini kota.”

Itoe hal lebih doeloe akoe soeda mendoega delapan sembilan bagian, sinshe,' saoet Tan Kie hou dengen girang, „dan moelai dari ini waktoe, akoe poenja niatan boeat beladjar ilmoe silat aken bisa kasampean. Tapi apatah tida ada halangannja sinshe tjeritaken oeroesan apa lagi jang baroe dilakoeken oleh itoe Boe Beng Hiap Kek, pembelanja keadilan?”

Itoe hal besok kaoe poen aken dapet denger dan kaoe poenja boedjang, Tan A Toa, jang akoe taoe pasti ia aken dateng membawa tjerita lagi pada kaoe, saoet sang goeroe; „maka boeat sekarang tida perloe, ja malah tida baek, akoe menjeritaken sendiri itoe oeroesan.”

